Вырăс шкулĕсен 1-4 класĕсем

1. Текста вулăр, ят парăр.

Пуш уйăхĕ – курак уйăхĕ. Курак пирĕн таврана шăпах пуш уйăхĕн варринче таврăнать. Çуркунне хыпарçи вăл. Вĕçсе килет те хăйĕн сассипе пĕтĕм яла вăратать. Курак сассипе вăраннă мĕн пур çырма-çатра, шыв-шур  шарлама-кĕрлеме тытăнать. Куракĕ вара савăнсах йăва хатĕрлет: унта та кунта турат вĕçне хуçать, кил-çурт çумĕнче çĕтĕк-çурăк шырать, выльăх çăмĕ пуçтарать. 
Уйрăм ларакан йывăç çинче те, вăрманта та курак йăвисене курма çук. Куракăн чи юратнă вырăнĕ – ялти е ял çывăхĕнчи йăмралăх, хурăнлăх. 

2. Текстран сасăпа сас палли шучĕ пĕр килмен сăмахсене çырса илĕр.
3. Кайăк-кĕшĕк мĕн тăвать (мĕн сас тăвать)? Пăнчăсем вырăнне сăмахсем тупса çырăр.
Курак …. , хур … , чĕкеç … , çерçи … , кăвакал … , куккук … , шăнкăрч … , чăх … , кăвакарчăн … , чакак … .
4. Хăш сăмахĕ ытлашши?
Карăш, курак, ăсан, кăйкăр, вĕршĕн, шăкăлчи, çтерлĕк, текерлĕк.
5. Вырăсларан чăвашла куçарăр.
Снег растаял. Мама неожиданно заболела. Солнце село. Начал шуметь. Грачи прилетели.

6.  Сăвă йĕркисене вĕçлĕр.
Шăши хăрать … ,
Кушак хăрать … ,
Йытă хăрать … ,
Кашкăр хăрать … .
Упа, упа, утаман
Хăрамасть вăл … .

7. Кĕçех Сирĕн çуралнă кун пулать. Эсир тусăрсене хăнана мĕнле чĕнетĕр? Çырса кăтартăр.
8. Ваттисен сăмахĕнче сăмахсем сиктерсе хăварнă. Тупса çырăр.
… çынна пăсать, … тăрантарать.
9. Çăпата сăмахри сас паллисемпе усă курса çĕнĕ сăмахсем тупса çырăр.
10.  Тăван тавралăха упрама чĕнсе текст çырăр.


Вырăс шкулĕсен 5-11 класĕсем,
 вăтам професси пĕлĕвĕ паракан организацисем


2. Текста вулăр, точкăсем вырăнне сиктерсе хăварнă сăмахсене кирлĕ формăна лартса çырăр. 

Хаваслă та-çке ……………….  вăрманта!(1)  Уйра халĕ тÿсме çук …………… сывлăш.(2)  Пĕвесенчи шыв юри такам ăшăтнă пек ………….. .(3)  Унти пулăсем ăшăпа ……………….. .(4)  Вăрманти сывлăш вара ……………….. . (5) Пин-пин ……………… куçа савать.(6)  ………………. юрри кăмăла самаях çĕклентерет.(7)   ………………..  çăкасем хушшинче ……………. шăрши кĕрет.(8)  Кунта ……………………… хура тул ани çинчи пекех сĕрлеççĕ.(9)  

3. Текста ят парăр.
4. Текстри 3 – 7-мĕш предложенисенчен тĕп членсене çырса илĕр.
5. 7-мĕш предложенирен сасăпа сас палли шучĕ пĕр килмен сăмахсене çырса илĕр.
6. Тĕш тырă ячĕсене тупса çырăр.
7. Çуллахи вăрмана сăнлакан 10 паллă ячĕ тупăр. Вĕсене вăйлă степеньре çырăр.
8. Шăпа сăввин  юлашки йĕркине пăхса пăнчăсем вырăнне кирлĕ сăмахсем лартса çырăр: 
Пĕрремĕшĕ – … , 
Иккĕмĕшĕ – … ,
Виççĕмĕшĕ – … , 
Тăваттăмĕшĕ –  … , 
Пиллĕкмĕшĕ – … , 
Улттăмăшĕ – … , 
Çиччĕмĕшĕ – … , 
Саккăрмăшĕ – … , 
Тăххăрмăшĕ – … , 
Вуннăмăшĕ – … , 
Вăйă картинчен тухакан.
9. Вăрман сăмахлă ваттисен сăмахĕсем тупса çырăр.
10. Юмана сăнлакан сăмахсем тупса çырăр.
11.  Тупмалли юмах шутласа тупăр. Тупсăмĕ курак пултăр. 

